KONKURS ZA STIPENDIJE MAEC-AECI ZA LJETO 2007. I AKADEMSKU GODINU 2007/8 
A) PROGRAMI “STIPENDIJE MAEC-AECI” ZA STRANE DRŽAVLJANE KONKURS ZA LJETO 2007. I ZA AKADEMSKU GODINU 2007/8 
Stipendije imaju za cilj pohađanje studija, kurseva, boravak u cilju obuke, istraživanja, i sl. u Španiji, na osnovu različitih programa stipendiranja, grupisanih po poglavljima, koji se opisuju u nastavku:

POGLAVLJE I: Stipendije za strane državljane za studije španskog jezika i kulture u Španiji
Program I.A: Stipendije za strane državljane za postdiplomske, doktorske i istraživačke studije španskog jezika i kulture, na univerzitetima i visokim neuniverzitetskim školama u Španiji.
Program I.B: Stipendije za strane državljane čiji maternji jezik nije španski, za ljetne kurseve španskog jezika i kulture na španskim univerzitetima 

Program I.C: Stipendije za strane državljane, hispaniste i prevodioce španskog jezika, za boravak u Španiji 
Program I.D: Stipendije za strane državljane iz zemalja u kojima su sjedišta korespondentnih i pridruženih akademija Kraljevskoj španskoj akademiji (RAE) za boravak na edukativnoj saradnji. 
Program I.E: Stipendije za obnovu za strane državljane stipendiste konkursa za stipendije MAEC-AECI 2006-2007 (Program I.A) za 2. godinu postdiplomskih studija ili 3. godinu doktorskih studija španskog jezika i kulture. 

Program I.F: Stipendije za obnovu za strane državljane, stipendiste konkursa za stipendije MAEC-AECI 2006-07 (Program I.D)(RAE) 

POGLAVLJE II: Stipendije za strane državljane za postdiplomske, doktorske i istraživačke studije u Španiji.

Program II.A: Stipendije za strane državljane za postdiplomske, doktorske i istraživačke studije na španskim univerzitetima i višim školama  (osim za studije španskog jezika i kulture – vidjeti Program I.A). 

Program II.B: Stipendije za strane državljane za istraživanje i postdiplomske studije i specijalizacije u španskim javnim organima i neuniverzitetskim edukativnim centrima.  

Program II.C: Stipendije za diplomate i osobe sa visokom stručnom spremom, strane državljane, za međuuniverzitetski Master za diplomatiju i međunarodne odnose u Diplomatskoj školi u Madridu. 
Program II.F: Obnovljene stipendije za inostrane stipendiste iz konkursa Stipendija MAEC-AECI 2006/07 (Programi IIA, IIB, IIE) za drugu godinu postdiplomskog i postdoktorskog studija ili za treću godinu doktorata. 
B) ROK ZA PRIJAVE:

Programi I.A, II.A, II.B, II.D – 29. decembar 2006
Programi I.B, I.C, I.D i I.F – 22. decembar 2006

Program II.C – 15. januar 2007.

Program I.E – 28. februar 2006.

C) NAČIN PRIJAVE 
Zahtjev za novu ili obnovljenu stipendiju mora biti popunjen pravilno i potpuno na španskom jeziku od strane uputioca zahtjeva, putem elektronskog upitnika, koji je postavljen na web stranici http://www.becasmae.es. Formular mora biti u potpunosti popunjen sa istinitim informacijama, a ukoliko se pokaže da su informacije neistinite, ili ukoliko se ne mogu dokazati, kandidat će biti automatski i definitivno eliminiran. 
D) USLOVI KOJE MORAJU ISPUNJAVATI KANDIDATI ZA NOVE STIPENDIJE
1. Za strane državljane, imati zvanično, fiskalno i kontinuirano boravište i prebivalište u svojoj matičnoj zemlji, u minimalnom konsekutivnom trajanju od 12 mjeseci prije upućivanja zahtjeva za stipendijom. Iz ovog zahtjeva su isključeni strani državljani koji imaju status izbjeglice dodijeljen od strane Kraljevine Španije, u skladu sa zakonom 5/84, od 26. marta, koji reguliše Pravo na azil i status izbjeglice, koji je modificiran Zakonom 9/94 od 19. maja.

Kandidati sa dvostrukim državljanstvom moraju izabrati državljanstvo sa kojim žele popuniti zahtjevni formular, te u skladu s tim, dostaviti identifikacione podatke u skladu sa istim. Traženi uvjeti i programi stipendija na koje se prijavljuje bit će oni koji pripadaju državljanstvu sa kojim se formalizira zahtjev. 

2. Imati državljanstvo Španije, ili neke druge države iz Evropske Unije, sa savršenim, dokazivim, poznavanjem španskog jezika i prebivalištem i boravištem u Španiji u trenutku podnošenja zahtjeva za stipendiju, ukoliko se aplicira na programe stipendiranja za španske državljane.

3. Tražiti samo jednu stipendiju po osobi i po konkursu.

4. Da nije bio korisnik programa Stipendija MAE-AECI niti Fondacije Carolina, u trajanju od 6 ili više mjeseci, u posljednje 3 godine.

5. Posjedovati nacionalni pasoš sa minimalnim trajanjem od 6 mjeseci od trenutka početka pohađanja nastave u odredišnom studijskom centru, za strane državljane, ili ličnu kartu (DNI) za španske državljane. 
6. Posjedovati zvanje (stručnu spremu) koje je potrebno za pohađanje izabranih studija u trenutku podnošenja zahtjeva za stipendiju. 

7. Obaviti potrebne radnje za odgovarajuću nostrifikaciju pred pripadajućim obrazovnim vlastima, ukoliko je ista uslov za nastavak izabranih studija. 
8. Poželjno biti mlađi od 35 godina, do zavrsetka procesa prijavljivanja.

9. Za državljane zemalja izvan španskog govornog područja, na odgovarajući način potvrditi dovoljan nivo poznavanja španskog jezika za pohađanje predviđenih studija, poželjno putem Diplome španskog jezika kao stranog jezika (DELE Instituta Cervantes), srednji ili napredni nivo. 
10. Ne biti obuhvaćen nekom od zabrana koje su naznačene u članu 13.2 Generalnog zakona o subvencijama 38/2003, od 17. novembra (Sl. Spanije 18-11-2003) koje su obuvaćene Aneksom II ovog konkursa, osim stava f), kao i u skladu sa odredbama člana 3. pomenute Naredbe o osnovama od 11. aprila 2005., kojom se reguliše ovaj konkurs.

11. Naznačiti stalnu sigurnu, ličnu i neprenosivu e-mail adresu, u svrhu slanja obavještenja.

12. Paralelno sa podnošenjem zahtjeva za stipendiju obaviti potrebne radnje za prijem u odredišni centar u kojem će se pohađati studiji, u skladu sa zahtjevima koji postavlja isti, a definitivna dodjela stipendije će ovisiti o prijemu od strane centra, u skladu sa uvjetima koje ovaj nametne.

13. Popuniti ispravno i dobro, u potpunosti na španskom jeziku, pripadajući formular za zahtjev za stipendiju. 
14. Ispuniti specifične uvjete o profilu kandidata koji su naznačeni za svaki Program stipendiranja, organizovan u različita poglavlja prema porijeklu potencijalnih korisnika.
E) EKONOMSKI USLOVI 
Mjesečna stipendija, prema programu stipendije koji je izabran.
Pomoć za upisninu, prema programu stipendije koji je izabran.

Pomoć za putovanje: jednokratna pomoć za plaćanje povratne avionske karte za nove stipendiste. Za zemlje Centralne i Istočne Evrope bit će 1000 €. 
Ljekarsko osiguranje: hitna medicinska pomoć, ne farmaceutska, u skladu sa uslovima koji su navedeni u polici osiguranja koju je AECI sklopila sa odgovarajućim osiguravajućim društvom, za bolesti koje nisu stečene prije početka stipendije. Mjesečni iznos police za svakog korisnika je 24 eura.
F) ROK ZA PRIJEDLOG DODJELE 
Komisije za evaluaciju će formulisati prijedloge rješenja za dodjelu stipendija najkasnije pet  mjeseci od datuma objave konkursa za predaju zahtjeva.

G) RJEŠENJE O DODJELI 
Pregled dodijeljenih stipendija i odbijenih zahtjeva će biti prikazan na oglasnoj ploči  Ambasade Španije u Sarajevu i na oglasnoj ploči Tehničkog ureda za saradnju sa Balkanom Ambasade Španije u Sarajevu, na oglasnoj tabli AECI-a i na njihovoj web stranici www.aeci.es.

H) PREDAJA DOKUMENATA 

Izabrani kandidati, strani državljani, za novu stipendiju treba da predaju dokumente koji su predviđeni Programom stipendiranja koji je izabran, u roku od 20 dana od dana prijema obavještenja o izboru koji upućuje AECI putem elektronske pošte, u Tehnički ured za saradnju sa Balkanom, sa sjedištem u Sarajevu, ul. Čekaluša 14. Potrebna dokumentacija za izabrane kandidate za novu stipendiju je sljedeća: 
1. Štampani popunjeni formular za prijavu u skladu sa izabranim programom 
2. Ovjerena kopija lične karte ili drugog odgovarajućeg dokumenta koji služi kao zamjena za istu.
3. Ovjerena kopija ličnih akademskih diploma koje potvrđuju stepen univerzitetske titule koju posjeduje kandidat, izdata od strane Univerzitetskog centra, ili u njenom nedostatku potvrda o položenim ispitima i srednjoškolska diploma. 
4. Curriculum vitae dužine od najviše jedne stranice.
5. Ukoliko to zahtijeva budući studij, ovjera od strane nadležnih obrazovnih vlasti, univerzitetske titule ili završenog stepena obrazovanja. 
6. Za strane državljane izvan španskog govornog područja, ovjerena kopija koja potvrđuje poznavanje španskog jezika, sa naznakom nivoa, poželjno DELE Instituta Cervantes. 
7. Originali oba pisma preporuke profesora, profesionalaca ili ličnosti iz zemlje porijekla koji su relavantni zbog svoje akademske ili profesionalne veze sa podnosiocem zahtjeva, a koje je ovaj prepisao na pripadajući elektronski formular. 
8. Jedna novija fotografija veličine za pasoš sa imenom i prezimenom na pozadini. 
9. Izjava pod punom odgovornosti, da je kandidat oslobođen plaćanja socijalnog osiguranja  u Španiji. 
10. Primjerak pisma obavještenja o prijemu u odredišnom Centru, gdje se namjerava pohađati kurs, studiji, itd. 
